
χώρας ἐμβαλὼν εἰς τὴν ἀνωτέρω Τυρρηνίαν, ἀπόρθη

τον γενομένην πολλῶν χρόνων · ἐπιπεσὼν δ᾽ ἀνελπίστως

τῆς τε χώρας πολλὴν ἐδῄωσε , καὶ τοὺς ἐπελθόντας τῶν

ἐγχωρίων νικήσας πολλοὺς μὲν ἀνεῖλεν, οὐκ ὀλίγους δὲ

καὶ ζῶντας ὑποχειρίους ἔλαβε. μετὰ δὲ ταῦτα περὶ τὴν 5

καλουμένην Περυσίαν δευτέρα μάχῃ τῶν Τυρρηνῶν

κρατήσας , πολλοὺς ἀνελὼν κατεπλήξατο τὸ ἔθνος , πρῶτ

τος Ῥωμαίων μετὰ δυνάμεως ἐμβεβληκώς εἰς τοὺς τό

πους τούτους. καὶ πρὸς μὲν Αρρητίνους καὶ Κροτω-

νιάτας , ἔτι δὲ Περυσίνους ἀνοχὰς ἐποιήσατο · πόλιν δὲ 10

τὴν ὀνομαζομένην Καστόλαν ἐκπολιορκήσας συνηνάγκα-

σε τοὺς Τυρρηνοὺς λῦσαι τὴν τοῦ Σουτρίου πολιορκίαν.

ἐν δὲ τῇ Ῥώμῃ κατὰ τοῦτον τὸν ἐνιαυτὸν τιμητὰς 36

εἵλοντο , καὶ τούτων ὁ ἕτερος ῎Αππιος Κλαύδιος υπή

κοον ἔχων τὸν συνάρχοντα Λεύκιον Πλαύτιον, πολλὰ 15

τῶν πατρῴων νομίμων ἐκίνησε · τῷ δήμῳ γὰρ τὸ κεχα-

ρισμένον ποιῶν οὐδένα λόγον ἐποιεῖτο τῆς συγκλήτου.

καὶ πρῶτον μὲν τὸ καλούμενον ῎Αππιον ὕδωρ ἀπὸ

σταδίων ὀγδοήκοντα κατήγαγεν εἰς τὴν Ῥώμην , καὶ

πολλὰ τῶν δημοσίων χρημάτων εἰς ταύτην τὴν κατα- 20

σκευὴν ἀνήλωσεν ἄνευ δόγματος τῆς συγκλήτου · μετὰ

δὲ ταῦτα τῆς ἀφ ' ἑαυτοῦ κληθείσης ᾿Αππίας ὁδοῦ τὸ

πλεῖον μέρος λίθοις στερεοῖς κατέστρωσεν ἀπὸ Ρώμης

μέχρι Καπύης , ὄντος τοῦ διαστήματος σταδίων πλειό

νων ἢ χιλίων, καὶ τῶν τόπων τοὺς μὲν ὑπερέχοντας 25

διασκάψας, τοὺς δὲ φαραγγώδεις ἢ κοίλους ἀναλήμμασιν

ἀξιολόγοις ἐξισώσας , κατηνάλωσεν ἁπάσας τὰς δημοσίας

προσόδους, αὑτοῦ δὲ μνημεῖον ἀθάνατον κατέλιπεν,

εἰς κοινὴν εὐχρηστίαν φιλοτιμηθείς . κατέμιξε δὲ καὶ τὴν

σύγκλητον, οὐ τοὺς εὐγενεῖς καὶ προέχοντας τοῖς ἀξιώ- 30

μασι προσγράφων μόνους , ὡς ἦν ἔθος , ἀλλὰ πολλοὺς

καὶ τῶν ἀπελευθέρων υἱοὺς ἀνέμιξεν · ἐφ᾽ οἷς βαρέως

ἔφερον οἱ καυχώμενοι ταῖς εὐγενείαις. ἔδωκε δὲ τοῖς

πολίταις καὶ τὴν ἐξουσίαν ὅποι προαιροῦντο τιμήσασθαι.

τὸ δ᾽ ὅλον, ὁρῶν τεθησαυρισμένον κατ᾽ αὐτοῦ παρὰ

τοῖς ἐπιφανεστάτοις τὸν φθόνον, ἐξέκλινε τὸ προσκό

5 πτειν τισὶ τῶν ἄλλων πολιτῶν, ἀντίταγμα κατασκευά-

ζων τῇ τῶν εὐγενῶν ἀλλοτριότητι τὴν παρὰ τῶν πολ-

λῶν εὔνοιαν . καὶ κατὰ μὲν τὴν τῶν ἱππέων δοκιμασίαν

οὐδενὸς ἀφείλετο τὸν ἵππον, κατὰ δὲ τὴν τῶν συνέδρων

καταγραφὴν οὐδένα τῶν ἀδοξούντων συγκλητικῶν ἐξέ

10 βαλεν, ὅπερ ἦν ἔθος ποιεῖν τοῖς τιμηταῖς . εἶθ᾽ οἱ μὲν

ὕπατοι διὰ τὸν φθόνον καὶ διὰ τὸ βούλεσθαι τοῖς ἐπι

φανεστάτοις χαρίζεσθαι συνῆγον τὴν σύγκλητον οὐ τὴν

ὑπὸ τούτου καταλεγεῖσαν , ἀλλὰ τὴν ὑπὸ τῶν προγε

γενημένων τιμητῶν καταγραφεῖσαν · ὁ δὲ δῆμος τούτοις

15 μὲν ἀντιπράττων, τῷ δὲ ᾿Αππίῳ συμφιλοτιμούμενος καὶ

τὴν τῶν συγγενῶν προαγωγὴν βεβαιώσαι βουλόμενος,

ἀγορανόμον εἵλετο τῆς ἐπιφανεστέρας ἀγορανομίας υἱὸν

ἀπελευθέρου Γναῖον Φλάβιον, ὃς πρῶτος Ῥωμαίων ἔτυχε

ταύτης τῆς ἀρχῆς πατρὸς ὢν δεδουλευκότος . ὁ δ᾽ Απ-

20 πιος τῆς ἀρχῆς ἀπολυθείς , καὶ τὸν ἀπὸ τῆς συγκλήτου

φθόνον εὐλαβηθείς , προσεποιήθη τυφλὸς εἶναι καὶ κατ'

οἰκίαν ἔμενεν.

4.37 ἐπ᾽ ἄρχοντος δ' Αθήνησι Χαρίνου Ῥωμαῖοι C. 30

μὲν τὴν ὕπατον ἀρχὴν παρέδοσαν Ποπλίῳ Δεκίῳ καὶ

* Κοΐντῳ Φαβίῳ , παρὰ δὲ τοῖς Ἠλείοις ὀλυμπιὼς ἤχθη

ὀγδόη πρὸς ταῖς ἑκατὸν δέκα , καθ᾽ ἣν ἐνίκα στάδιον

Απολλωνίδης Τεγεάτης . κατὰ δὲ τούτους τοὺς χρόνους

Πτολεμαῖος μὲν ἐκ τῆς Μύνδου πλεύσας ἁδρῷ στόλῳ

διὰ νήσων ἐν παράπλῳ τὴν ᾿Ανδρον ἠλευθέρωσε καὶ

30 τὴν φρουρὰν ἐξήγαγε , κομισθεὶς δ᾽ ἐπὶ τὸν Ἰσθμὸν

Σικυῶνα καὶ Κόρινθον παρέλαβε παρὰ Κρατησιπόλεως .

τὰς δ᾽ αἰτίας δι᾽ ἃς ἐκυρίευσε πόλεων ἐπιφανῶν προδε-


